ПРАВАПІС ГАЛОСНЫХ Э,Е

Літара э пішацца:


у пачатку выклічнікаў э, эге, эге-ге, эй, эх; ), а таксама ў выклічніках гэ, гэй і назвах літар (бэ, вэ і пад.); 


пасля прыстаўнога г у слове гэты і вытворных ад яго (дагэтуль);


пасля шыпячых, [р], [д], [т] і цвёрдага [ц]: жэрдка, жэмчуг, шэры, нашэсце, чэрствы, чэк, нараджэнне, абуджэнне, рэкі, рэзаць, халадэча, сардэчны, пустэча, мястэчка, цэны, у руцэ.














Літара э ў запазычаных словах пасля губных зычных, а таксама пасля з, с, н пішацца згодна з літаратурным вымаўленнем. 





Так, словы капэла, пэйджар, сурвэтка, экзэмпляр, маянэз, тунэль, сэрвіс, пішуцца з э, 





а медаль, нерв, менеджар, парламент, перспектыва, газета, сервіз – з літарай е.








У словах іншамоўнага паходжання літары э, е як пад націскам, так і не пад націскам пішуцца ў адпаведнасці з літаратурным вымаўленнем:


у пачатку слова: эра, эсэ, эўрыка, эпас, этыка, Эўклід, Эўрыпід, Эліста; але егер, ерась, ерэтык, Еўропа, еўрапейскі, Еўпаторыя, еўпатарыйскі, Ерэван, ерэванец, Еўфрат;


у канцы нязменных слоў, а таксама ўласных імён і геаграфічных назваў пасля зычных, акрамя л, к, пішацца э: купэ, рэзюмэ, рэнамэ, кафэ, галіфэ, кашнэ, кабернэ, фрыкасэ, плісэ, каратэ, дэкальтэ; Струвэ, Мерымэ, Эйвэ, Хасэ, Морзэ, Табідзэ, Брыгвадзэ, Каба-Вэрдэ, Душанбэ, Сан-Тамэ, але: камюніке, сальта-мартале, філе, піке.











